REZIME RADA
Postoji mnogo dokaza o važnosti angiogeneze u razvoju i progresiji solidnih tumora. Kliničko značenje ovog fenomena u hematološkim malignitetima je predmet brojnih istraživanja. Uloga angiogeneze kao indikatora većeg malignog potencijala u Non Hodgkinovim limfomima još uvijek nije sasvim jasna.

Ispitane su morfometrijske karakteristike sitnih krvnih sudova u uzorcima limfnog čvora prethodno netretiranih pacijenata oboljelih od difuznog krupnoćelijskog B limfoma (DKĆBL) i limfoma malih limfocita/hronične limfocitne leukemije (LML/HLL). i ispitana je povezanost između vaskularizacije i histološkog stepena malignosti Non Hodgkonovih limfoma (NHL). Analizirani su uzorci bioptiranih limfnih čvorova novootkrivenih pacijenata sa LML/HLL (n = 30) i DKCBL (n = 30). Svi uzorci su bili fiksirani 10% rastvorom formalina i uklopljeni u parafin. Krvni sudovi su vizuelizirani imunohistohemijskim bojenjem na anti F-8 antitijelo. U regiji najintenzivnije vaskularizacije tzv. "vrućoj tački" određivana je gustina sitnih krvnih sudova (GSKS), ukupna površinu sitnih krvnih sudova (UPSKS) i parametri koji se odnose na veličinu i oblik sitnih krvnih sudova, korištenjem programa za analizu slike "analvsSIS". Morfometrijski parametri angiogeneze koji se odnose na broj i veličinu sitnih krvnih sudova su statistički značajno bili veći u grupi ispitanika sa DKCBL u odnosu na grupu sa LML/HLL: GSKS (p=0.002), UPSKS (p<0.0001). površina (pO.0001). obim (p<0.0001), dužina najmanjeg prečnika (p<0.0001) i dužina najvećeg prečnika (p<0.0001). Nije uočena signifikantna razlika između morfomertrijskih parametara angiogeneze koji se odnose na oblik krvnih sudova (faktor oblika i sfericitet) u DKCBL i LML/HLL. Uočena je pozitivna korelacija između ukupne površine sitnih krvnih sudova i ukupnog broja sitnih krvnih sudova u vrućoj tački limfnog čvora ispitanika sa LML/HLL i DKCBL.

Ovo  istraživanje  daje   doprinos   stajalištu  da  postoji  povezanost  između  angiogeneze  i histološkog stepena malignosti Non Hodgkin limfoma. Antiangiogeni lijekovi koji sprečavaju formiranje novih krvnih sudova bi mogli imati veću efikasnost u DKĆBL u poredenju sa LML/HLL. 

